КОМПЬЮТЕР ГРАФИКАСИТЎҒРИСИДА МАЪЛУМОТЛАР

Шахсий компьютерлардан фойдаланишда энг кўп тарқалган йўналишлардан бири — бу компьютерда турли лойиҳалар, тасвирий ва график маълумотларни тайёрлаш, яъни компьютер графикасидан фойдаланишдир. Бу йўналишда фақатгина профессионал лойиҳачилар, дизайнер ёки рассомлар эмас, балки оддий фойдаланувчилар ҳам ишлаши мумкин. Бунинг учун махсус компьютер графикаси дастурларининг ишлаш принципидан бохабар бўлиш зарур.

Маълумки, ҳарқандай корхона ёки фирма ўз фаолиятида газета ёки журналда реклама эълонлар  бериши, буклет чиқариш зарурияти пайдо бўлади. Йирик фирма ва компаниялар бундай ишларни прфессионаллар қўлига топширадилар. Чегараланган иқтисодий бюджетга эга бўлган кичик корхоналар эса бу ишни асосан ўз имкониятларига кўра бажарадилар. Замонавий мультимедиа дастурлари компьютер графикасисиз ишлай олмайдилар. Оммавий ҳолда қўлланиладиган дастурлар ишлаб чиқаришнинг 90% вақти шу  дастурларни безаш учун сарфланади.

 
Компьютер графикаси турлари. Компьютер графикаси дастурлари

3 турга бўлинади: растрли, векторли ва фрактал графика. Бу дастурлар бир-бирларидан тасвирларни акс эттириш усуллари билан фарқ қилади.

Растр графикаси асосан электрон ва полиграф нашриётларда қўлланилади. Растр графикасининг асосий элементи сифатида нуқта қабул қилинган. Агар тасвир экранда кўрилса, бу нуқта «пиксел» деб айтилади. Компьютерда қўлланиладиган операцион тизимларнинг имконитияга кўра, 480х640, 800х600, 1024х768 ва ундан кўпроқ пикселга эга бўлган тасвирлар жойлашуви мумкин. Тасвирнинг ўлчамига кўра унинг имконияти ҳам ошиб боради.  Экраннинг имконияти параметрик бўлиб, бир дюймдаги нуқталар сони билан аниқланади. Растр графикаси учун камдан — кам ҳолларда график дастурлар ёрдамида қўлда бажарилган тасвирлар ишлатилади. Профессионал расм ёки фотосуратни растр графикасида кўпроқ қўллаш кузатилади. Охирги пайтда растр тасвирларни экранга киритиш учун рақамли фото ва видеокамералар қўлланилмоқда. Шу сабабли растр графикасини асосий мақсади тасвирни яратиш эмас, балки мавжуд тасвирни қайта ишлашдир. Растр  графикасининг камчиликлари:
1.Ҳар бир тасвирни акс эттириш ва кодлаш учун катта ҳажмдаги хотира майдонлари талаб этилади.

2.Майда деталларни кўриш учун тасвирни катталаштириб бўлмайди.

 
Векторли графика— унинг тасвирни акс эттиришда асосий элементи чизиқ бўлиб ҳисобланади. Компьютер хотирасида бу чизиқ жуда катта жой эгаллайди, чунки хотирада чизиқнинг параметрлари кўрсатилади ёки формула орқали берилади. Чизиқ вектор графикасининг элементар объекти бўлиб ҳисобланади.  Содда объектлар мураккаб объектларга бирлаштири-лади, шу сабабли вектор графикасини объектга йўналтирилган графика деб айтилади. Компьютер хотирасида вектор графикаси чизиқлар сифатида сақланиб туришига қарамасдан, тасвир экранга нуқталар сифатида чиқари-лади. Тасвирни экранга чиқаришдан олдин ҳар бир параметрни қисоблаб чиқади. Шу сабабли вектор графикасини ҳисобланувчи графика деб  ҳам айтилади. Вектор графикаси ёрдамида содда турдаги безаш ишларини олиб бориш мумкин.

 
Фрактал графика — бу математик тенгламалар ёрдамида ташкил этиладиган тасвирдир. Энг содда фрактал объект  сифатида қор учқунларини, ёки папоротник баргини келтириш мумкин. Демак, фрактал объект  чизиш ёки безаш асосида эмас, балки дастурлаштириш асосида ҳосил бўлади. Компьютерда ташкил қилинган турли ўйинларда ҳам фрактал графикасидан фойдаланилади. Фрактал графикаси компьютер хотирасида сақланиб тур- майди. Ҳар бир тасвир тенглама ёки тенгламалар системаси асосида қурилади. Фрактал графикадаги тенгламанинг бирор коэффициентини ўзгартириш орқали бутунлай бошқа тасвирни ҳосил қилиш мумкин. Санаб ўтилган компьютер графикаси турларини ташкил қилиш ва уларни бошқариш учун бир қатор дастурлар ишлаб чиқилган. Шулардан баъзилари билан танишиб чиқамиз.

Adobe Photoshop
  Растрли графика мухаррирларидан Adobe компанияси ишлаб чиққан Photoshop дастурсида иш юритиш технологияси билан танишамиз. Дастурни ишлатувчи асосий бошқарув элементлари меню қаторида ва ускуналар панелида жойлашган. Одатда, ушбу дастурда иш юритиш ёки тайёр бирор тасвирни импорт қилиш (Файл-импорт буйруғи) билан ёки Файл-Очиш буйруғи билан компьютердаги тайёр тасвирни қайта ишлашга қаратилади.

График мухаррир компьютернинг ташқи қурилмалари билан  TWAIN стандарти (тасвирлар манбаи) орқали боғланган. График тасвирлар билан операция қилинганда тасвирнинг параметрларини билиш зарур. Тасвир параметрларини «Тасвир ўлчами» деган мулоқот ойнасидан топиш мумкин. Бунинг учун менюнинг Изображение (Размер изображения) буйруғи билан иш юритилади. Файл ўлчами пикселларда ўлчанган тасвир кенглиги, баландлиги, сантиметрда ўлчанган нашр ўлчами билан узвий боғлиқ. Тасвирлар билан иш юритишда ускуналар панели асосий роль ўйнайди ва улар альтернатив вазифани ҳам бажаришади. Асосий ускуналар 4 гурухга бўлинади:

1-гурух ускуналари асосан объект билан иш юритади. Масалан, «Область», «Лассо» ускуналари ёрдамида тасвирнинг худудий чегараси ажратилади. «Перемешение»-ускунаси тасвирдан нусха олиш ва уёқдан-буёққа суриш вазифасини бажаради. «Волшебная палочка» ускунаси эса тасвир чегарасини ранг жилосига қараб автоматик тарзда суриш имкониятига эга.

2-гурух ускуналари расм чизиш вазифасини бажаради. Масалан, «Аэрограф, кисть, карандаш, ластик» номидаги ускуналар тасвир шаклини чизиш вазифасини ўтайди. «Штамп» ускунаси расмнинг бузилган жойларини тиклаш ва қайта тиклаш вазифасини бажаради.

3-гурух ускуналари янги объектларни яратишда хизмат қилади. Масалан, «Перо ва унинг альтернатив ускуналари» эгри чизиқли контурларни чизиш ва уни тахрирлашда иштирок этади. «Текст» ускунаси эса тасвирнинг матнли қисмини тайёрлайди.» «Заливка ва градиент» ускуналари тасвирнинг ажратилган қисмига жило ва фон бериш вазифасини ўтайди. «Пипетка» ускунаси эса тасвирга аниқ ранг танлашда иштирок этади.

4-гурух ускуналари тпсвирни кўришни бошқарадиган вазифани ўтайди. Масалан, «Масштаб» тасвирни катталаштирган ҳолатда кўриш имконини яратса, «Рука» ускунаси эса тасвирни ойна миқъёсида суриш имкониятини беради.

Бундан ташқари, Photoshop мухаррири 10 хил жило (палитра) га эга бўлиб, ҳар бир жило ўз вазифасини бажаради. Ушбу жилоларга ўтиш меню пунктлари орқали амалга ошади. Масалан, менюнинг Окнопункти «Спрятать, Показать…» каби буйруқлар билан ранг жилоси бошқарилади.

 
Ранг жилолари бажарадиган функциялар:

Кисть жилоси – расм солиш ва уни тахрирлашда турли вариантли ранг жилосини ишлатади.

Жило параметрлари — ажратиб олинган ускунанинг номини ва унга хос ранг жилосини ифодалайди.

Инфо – жорий нуқтанинг ранг параметрлари ва курсор координалари ҳақида ахборот беради.

Навигатор – тасвирнинг турли фрагментларини тезда кўриш ва кўриш масштабини ўзгартириш имконини беради, хаттоки тасвирни миниатюра ҳолатида кўришга ҳам олиб келади.

Синтез – тасвир ранги жилосида олд ва орқа режаси қийматларини аниқлаб беради ҳамда ранглар жилосини тахрирлай олади.

Каталог — ишлатиш учун керак бўладиган барча ранглар мажмуи бўлиб, ундан керак вақтда тасвирнинг олд ва ортдан кўриниши жилоси режаларини ҳам бажаришда иштирок этади.

Слои – тасвирнинг барча қатламлари жилосини ифодалашда асқотади ва қатламлар жилоси параметрлари билан ҳам иш юритади.

Каналы — турли каналларда иш юритиш жараёнини ранглар жилоси асосида бошқаради ва бир қанча каналдан иборат тасвир ташкил этишни бошқаради.

Контур – ташкил этилган барча контурлар рўйҳатидир.

Операции – макрокомандалар ташкил этиб, файл шаклида уларни ёзиш, бажариш, тахрирлаш, олиб ташлаш, сақлаш мумкин.

Шуни қайд этиш лозимки, ушбу мухаррир билан иш юритганда тасвирлар устида бажариладиган операциялар қуйидагилардан иборатдир:

· Тасвирнинг динамик диапазонини ўзгартириш, яъни ёритувчанлиги (яркость) ва тиниқлиги(контрасность)ни ошириш.

· Тасвирнинг аниқлигини ошириш.

· Рангли коррекциясини ошириш (қизил, яшил ва кўк ранглар каналида ўзгартиришлар киритиш).

· Тасвир фрагментлари очиқлик (яркость) даражасини ўзгартириш

· Тасвир фрагментлари ўртасидаги ўтиш чегарасини текислаш.

· Тасвир композициясидан баъзи-бир фрагментларни қирқиб ташлаш.

· Тасвирнинг йўқотилган фрагментларини тиклаш, таъмирлаш.

· Тасвирни монтаж қилиш (алоҳида олинган фрагментлардан бутун бир тасвирни вужудга келтириш).

Adobe Illustrator — векторли мухаррир
  Дастур интерфейси — дастурнинг асосий бошқариш элемментлари меню сатрида ва бошқариш панели ҳамда ускуналар жило(палитра) сида жойлашган. Иш юритиш ойнасининг асосий ҳажмини ишчи майдони ташкил этади. Ишчи майдонида «Файл(Новый» буйруғи) билан ишчи варағи очилади. «Файл  (Параметры документа) буйруғи билан мулоқот ойнасида варақ параметрлари ўзгартирилади ёки танланади. Ушбу дастурда ускуналар панели худди Paint дастурсидек ойнанинг чап томонида вертикал жойлашган бўлади ва улар 5 гурухга бўлинади:

1. гурух ускуналари ёрдамида объектни ажратиб олиш мумкин.​(тўлиқ ажратиш), Ý (қисман ажратиб олиш), шу стрелкалар билан биргаликда клавиатуранинг Shift тугмачаси  ҳам босилса, у ҳолда бир қатор объектларни ажратиб олиш мумкин бўлади.

2. Расм солиш вазифасини бажаришга сафарбар қилинади.Булар – перо, қалам, матн, қайчи, эллипс, тўғри тўртбурчак.

3. Ажратилган объект устида иш юритиш вазифасини бажаради. Булар: буриш(поворот), оғиш(наклон), ўлчам (размер), ойна(зеркало)дир.

4. Объектларни трансформация қилиш(бир объектдан иккинчи бир объектни ҳосил қилиш) ва диаграммасини чизиш вазифаларини ўтайди. Булар – превращение ва диаграмма.

5. Кўриш жараёнини бошқариш вазифасини бажаради. Булар – масштаб, қўл, линейка, пипетка, градиент ва заливка.
Булардан ташқари, алоҳида типдаги мулоқот ойнаси бўлмиш-палитра(ранг жилоси)нинг роли жуда катта. Бу дастурда 13та палитра бўлиб, уларнинг биронтасини ҳам экранда бир вақтда очиб туриш мумкин эмас. Клавиатуранинг TAB тугмачаси билан уларни экранда кўринмайдиган ҳолатда асраб туриш мумкин. Ускуналар панелини қолдириб, фақат палитрани олиб ташлаш учун TAB+Shiftтугмачалари босилади. Графика билан ишлаш учун 8та палитра керак бўлади. Булар: линия, каталог, Синтез, Градиент, Трансформирование, Выравнивание, Атрибуты, Слои менюнинг «Окно» пунктидаги «Показать» буйруғи иш бошлайди.

Матнли объектлар билан иш юритиш учун 4 палитра зарур бўлиб, булар: символ, абзац, табуляция линейкаси, ММ—дизайндир. Менюнинг «Текст» пунктининг керакли буйруқлари билан иш бажаришга киришади. Векторли графика яратиш жараёнида асосан линия, каталог ва синтез палитралари билан иш юритилади.

Хуллас, векторли графиканинг асосий объекти контур (линия) бўлиб, ана шу контурлардан муракаб объектлар яратилади. Векторли графиканинг ҳар бир объекти ўз хусусиятларига эгадир, яъни объект контури сегмент ва таянч нуқталардан ташкил топади. Демак, векторли тасвирни қўл билан ҳам оддий контурларни бирлаштириб ёки растрли графикаларни векторлаш-тириб(трасировка қилиб) яратиш мумкин экан.

Назорат учун саволлар
1. Компьютер графикаси деганда нимани тушундингиз?

2. Растрли графика билан векторли графикани қандай ажратасиз?

3. AdobePhotoshopнинг вазифаси ва имкониятларини биласизми?

4. Фрактал графика деганда нимани тушунасиз?

5. AdobeIllustrator дастурси қандай вазифани бажаради?

6. Photoshop ва Illustrator дастурлари Ҳамкорлиги мавжудми?

 
Матнли ҳужжатлар билан ишлаш воситалари
  Қоғозга чиқариладиган кўпчилик ҳужжатлар ва электрон ҳужжатлар ҳам матн сифатида ёзилади, яъни элементар белгилар, рақамлар, ҳарфлар ёрдамида ёзилган матнлардан ташкил топади. Ҳужжатлар билан ишлашда компьютер катта қувватга эга бўлган интеллектуал ёзув машинкасига айланади. Матнни тайёрлашда уч турдаги амаллар бажарилади.

1.Киритиш амали — ҳужжатни электрон ҳолатга, яъни файл шаклига келтиради. Киритиш деганда фақатгина клавиатура орқали матнни компьютерга киритиш эмас, балки турли хил аппарат воситалари ёрдамида қоғоздаги тасвирларнинг оригиналини график кўринишдан матн кўринишига ўтказилади.

2.Тахрирлаш амаллари ёрдамида мавжуд матн устида иш юритиш, яъни хатоларни тузатиш, кўчириш, нусха олиш, қиркиб олиш ва бошқа хил амаллар ёрдамида мазмунини ўзгартириш мумкин.

3.Форматлаш  амали ёрдамида қоғоздаги ва электрон кўринишдаги ҳужжат текисланади (унга дизайн берилади).

Шуни қайд этиш лозимки, дастурлар билан иш юритиш жараёнида форматлашга ўрин йўқ. Шу сабабли ҳам матнлар билан иш юритганда    икки турдаги дастурлар қўулланилади:

· Матнларни киритиш ва жамлаштириш учун яратилган

· Форматлаш технологиясини ҳам ўзида мужассамлантирган.

Биринчи турдаги дастурлар матн мухаррирлари, иккинчиси — матн процессорлари деб аталади.

Офис ишини автоматлаштириш.
Хозирги кунда жамият ҳужжат айланишисиз мавжуд бўла олмайди. Ҳар куни дунёда ҳужатларнинг миллиардлаб нухсалари ишлаб чиқилади. Бу ҳужжатларни ишлаб чиқиш учун катта миқдордаги қоғоз ва ёғочнинг сарф-ҳаражатидан ташқари мутахассисларнинг шу ҳужжатларни ишлаб чиқиши учун қанча вақт сарф этишини айтмайсизми? Шунинг учун ҳам информацион технологиянинг асосий вазифаларидан бири хозирги кунда қоғоздаги ҳужжат алмашувини электрон ҳужжат кўринишида олиб келадиган турли воситалар ва услублар ишлаб чиқишдир. Замонавий тармоқ техналогиялари бу вазифани қисман ҳал қилмоқдалар. Дунё банклари, электрон тармоқлар орқали боғланган ва молиявий Ҳужжатлар, асосан, электрон кўринишда. қимматли қоғозлар ва корхоналар акциялари ўрнига электрон депозиториялар, пластик ёки смат карталар  ишлатиш йўлга қўйилган. Қоғозсиз технология асосида хозирги кунда оммавий-ахборот воситаларининг кўпчилиги иш юритмоқда. Газета, журналларнинг тайёрла-ниш босқичлари компьютерда бажарилмоқда. Тасвирли ахборотларни ҳам қайта ишлаш имконияти компьютерларда сканер деган воситалар ёрдамида амалга оширилмоқда. Хозирги вақтда қуйидаги турдаги сканерлар мавжуд:

1.Қўл сканерлари — бу энг содда сканер ҳисобланиб, растрли графика асосида иш юритади, аммо унда олинган тасвирнинг сифати пастроқ. Чунки бундай сканерларнинг ҳаракатланувчи қисми йўқ ва ҳужжатнинг тасвирини олиш учун сканер бир неча бор ҳужжат устида юргизилади.

2.Варақ сканерлари-бу сканерлар ёрдамида бир йўла стандарт форматли (А4) варақ сканерланиши мумкин. Сканерлаш  қисми қўзғалмас бўлиб, қоғоз  принтердаги каби махсус валиклар ёрдамида узатилади.

3.Планшетли сканерлар — бу сканерлар ёрдамида юқори сифатли нусхалар тайёрланади ва максимал даражада ишлаш қулай. Сканерлаш қисми қоғоз устида ўзи ҳаракатланади.

4.Рақамли сканерлар-бу сканерлар асосан ҳужжатларни эмас, балки турли хил фототасмалар ва слайдларнинг нусхасини компьютерга кўчиради. Бу турдаги сканерларда маълумот сатрма-сатр киритилади.

5.Шаклли сканерлари — улар асосан турли хил бланкалар, маълумот-номалар, варақалар чиқариш учун мўлжалланган.

6.Штрихли сканерлар — асосан савдо марказларида ишлатилади. Булар ёрдамида штрих кодлар текширилади ва натижада нарҳ — наволар белгиланади.

Сканерларнинг компьютер операцион системаси билан боғ ланиши. Сканерларни компьютерга улашда турли усуллардан  фойдалани-лади. Компьютерда махсус уланиш платасига эга бўлган (контроллер )сканерлар мавжуд. Контроллер платаси асосий платага ўрнатилади. Баъзи турдаги сканерлар бўш параллел портга уланади. Бундай уланишда маълумотлар алмашинуви секинроқ бажарилади, лекин сканерни улаш учун қўшимча қурилмалар жалб этилмайди. Сканерларнинг аппарат интерфейси турли бўлишлиги сабабли сканер ва операцион системани боғловчи ягона дастур ишлаб чиқариш мақсад қилиб қўйилмоқда. Windows-95 дастурсида бу дастур назарда тутилмаган ва шу сабабли бу операцион система сканернинг уланишида  баъзи қийинчиликларни туғдиради. Windows-98 операцион системасида эса ҳисобга олинган ва бу операцион системанинг барча иловаларида сканерлардан олинган маълумотлар бемалол қайта ишланади. Фойдаланувчи ҳужжатни сканерлашида тегишли буйруқ берганлигидан сўнг бошқарув панелида сканернинг махсус белгиси пайдо бўлади.

Матнларни аниқлашни автоматлаштириш
Сканер ёрдамида ҳужжатлар қайта ишлангандан сўнг бу ҳужжатнинг график тасвири ҳосил бўлади. Компьютернинг қабул қилишига кўра, бу график тасвир турли хил рангдаги нуқталар билан белгиланади. Бу нуқталардан матнни тўғри аниқлаштириш жараёни муҳим ва қийин муаммолардан бири  бўлиб ҳисобланади. Авваллари график тасвирни матн кўринишига ўзгартириш стандарт шаблонларни қўллаш ёрдамида бажарилар эди. Агар берилган матн шаблондан озгина фарқли бўлса, бу матнни компьютерда аниқлаб бўлмас эди. Хозирги пайтда бундай вазифаларни бажа-рувчи OCRсистемаси ишлаб чиқилди. Бу система ёрдамида турли кўринишдаги шрифтлар ва қўлёзмаларни бемалаол аниқлаши мумкин. Кўп чилик аниқлаштирувчи системалар аралаш шрифтларни ҳам қайта ишлай олади. Аниқлаштирувчи дастурларга FineReader  ва  CuneiForm дастурлари ҳам киради.

Энди шу дастурлардан бирининг иш юритиш технологияси билан танишиб чиқамиз.

FineReader дастури
FineReader дастурининг асосий вазифаси – рус, инглиз, француз, немис, украин ва бошқа тилларда тайёрланган Ҳужжатларни таҳлил қилишдир. Бунда сканерлаш ва ҳужжатларни билиш (распознавание) жараёни бир операция ёрдамида бажарилади. Бу дастур турли сканерлар билан иш юрита олади.  Дастурни  ишга тушириш технологияси одатдагидек. Дастур ойнаси худди бошқа дастурларникидек –биринчи сатрда дастур но-

ми, иккинчи сатрда – меню, кейинги сатрларда бошқариш панеллари ускуналари ва иш юритиш майдонидан иборат. Иш юритиш майдонининг чап томонида пакет панели жойлашган бўлиб, уерда  матнга айлантириладиган график кўринишдаги Ҳужжатларнинг рўйҳати тасвир-ланган. Ушбу график файллар бирор ҳужжатнинг қисми ҳисобланади. Керакли ахборотлар қайта ишлангандан сўнг улар матнли файлга бирлашади. Иш юритиш майдонининг пастки қисмида жойлашган панелда кўрилаётган ҳужжатнинг катталашган кўриниши ифодаланади. Бу панел орқали билиш

(распознавание) сифатини аниқлашга ёрдам беради. Иш юритиш майдони-

нинг қолган қисмларида тасвирларни аниқлаш ойнаси ва матнни тахлил қиладиган ойна жойлашади. Меню пунктлари тагига жойлашган стандарт панел пиктограммалари ҳужжатни очиш ва алмашув буфери билан бўладиган операцияларни ҳал қилади. 4-сатрга жойлашган Scan&Read панели тугмачалари қоғозли ҳужжатни электрон матнга айлантириш учун хизмат қилади. Булардан биринчиси айтилган вазифани бажарса, қолганлари очиладиган менюга эга бўлган Ҳолда бошқариш вазифаларини бажаради.

5-сатрда жойлашган панел ускуналари тасвир сегментациясини ўзгартириш учун хизмат қилади. Форматлаш панели ускуналари эса тайёр бўлган матнни текислаш ва тахрирлаш учун хизмат қилади.

Матнли ҳужжатларни ўзлаштириш қоидалари
  Қоғозли ҳужжатни электрон ҳужжатга ўтказиш 3 этапда бажарилади:

Биринчи этап – сканерлаш. Тасвир қоғоздан рақамли ахборот кўринишига ўтиши мумкин. Масалан, рақамли фотоаппарат ёки рақамли видеокамера каби.

Иккинчи этап – матнни сегментлаш, яъни алоҳида-алоҳида қисм (блок)лар ҳолига келтириш ва уни кейинчалик кетма-кет ўзлаштириш (распознавание).

Учинчи этап – ўзлаштириш (распознавание). Ўзлаштирилган  матн алоҳида ойнада форматланган матн ҳолатида ифодаланади.

 Компьютер графикасининг яратилиш даври  1960 йилларга тўғри келади. Компьютер графикаси ва   график тизимлари ўша вақтдаёқ ўз қимматига эга эди. Бугунги кунда  компьютер графикаси (КГ) ва компьютер анимацияси (КА) терминларидан фойдаланиш яхши йўлга қўйилган. Компьютер графикаси тушунчаси ўз таркибига статик тасвирлар  билан боғлиқ барча ишларни бирлаштирса, компьютер анимацияси эса бевосита динамик ўзгарувчи тасвирлар билан ишлайди. Графика ва анимацияларнинг ўзаро бирлаштирилиши (КГ) ва (КА)си аббревиатураси имкониятлари ҳисобланади.

Computer graphics – бу,  ЭҲМнинг бошқаруви асосида график объектларга  кириш, уларни тасвирлаш, ўзгартириш, тахрирлаш ва  ундан чиқишдир. (Борковский А.В. «Англо-русский словарь по программированию и информатике»)

Computer animation — бу, дисплей экранида тасвирларнинг «жонланиши» , компьютердаги динамик тасвирларнинг синтезидир. ( «Англо-русский словарь по вўчислительной технике» п/р Е.К. Масловского).

График дастурларда одатда куйидаги кетма-кетликда иш олиб борилади:

1. Янги файлни яратиш ёки мавжуд файлни очиш.

2. Объект ёки мухитни белгилаш. Бу асбоб ва эффектларни тасвирларнинг ҳаммасига эмас, балки зарур, кераклигига қўллашни билдиради.

3. Эффектларни жойлаштириш ёки асбобларни график шаклда панелда активлаштириш.

4. Белгилашни олиб ташлаш.

Компьютер графикаси уч турга бўлинади: растрли графика, векторли графика ва фрактал графика. Улар бир-биридан монитор экранида тасвирланиши ва қоғозда босиб чиқарилиши билан фарқланади.

         Компьютер графикаси тушунчаси ҳозирда кенг қамровли соҳаларни ўзида мужассамлаштириб,  бунда оддий график чизишдан то реал борлиқдаги турли тасвирларни ҳосил қилиш, уларга зеб бериш, дастур воситаси ёрдамида ҳатто тасвирга оид Янги лойиҳаларни яратиш кўзда тутилади.У мультимедиа муҳитида ишлаш имкониятини беради.

Компьютер графикаси – бу, аввало, кенг тарқалиб бораётган дастур таъминотидир, яъни компьютер графикаси мавжуд ва Янги яратилаётган дастурларга таяниб иш кўради,  ривожланади ват обора қўлланилиш соҳасини кенгайтира боради.У ҳатто шу дастурларнинг ўзига зеб беришда ҳам жуда кенг қўлланилади.Компьютер графикаси нинг ривожланиши жараёнларнинг реал уч ўлчовли фазода қандай кечишини аниқ тасвирлаш (ҳатто ҳаракатдаги )имкониятини яратди.Шу сабабдан ҳозирда шундай Амалий дастурлар пакетлари яратилдики, улар ёрдамида кўрилаётган масаланинг асосий параметрларини берган ҳолда унинг ечими натижаси график шаклда олиниши мумкин, бу эса ўз навбатида жадваллар кўринишидаги иш услуб ва воситаларининг ўзгача тусда бўла олиш имкониятидир.

Компьютер графикасининг қўлланилиш соҳаси жуда кенг ва хилма-хилдир. У  нафақат илмий ходимлар, балки рассомлар, турли соҳа лойиҳачилари, реклама билан шуғулланадиган мутахассислар, Internet саҳифаларини яратиш, ўқитиш жараёни учун ва бошқа соҳаларда муҳим роль ўйнамоқда. Унинг, айниқса, матбаа соҳасида қўлланилиши кейинги пайтларда ранг-баранг, суратли адабиётлар , ўқув қўлланмалари ва бадиий асарларнинг пайдо бўлишида юксак безаш техникасидан фойдалана олиш имконини бермоқда. Ҳозир, ўзига жалб қилувчи видеороликлар, Internet саҳифаларини яратишни компьютер графикасиз тасаввур қилиш қийин.

Юқорида қайд этилган фикрларнинг  қай даражада объектив эканлигини қуйидаги таҳлиллар исботлайди:

Икки ўлчовли анимациялар:
· Animator Pro
· Animation Works Interactive
· Animo
· Elastic Reality
 Моделлаштириш: (2D ва 3D)
· AutoCAD
· Sketch!, Ray Dream Designer, MacroModel, FormZ, Crystal 3D Designer
· SGIда моделлаштириш (2d ва 3d): designer, studio ва autostudio
 
Уч ўлчовли анимациялар:
· Уч ўлчовли реалистик тасвирларни яратиш технологияси

· 3D Studio ва 3D Studio MAX
· trueSpace, Prisms, Three-D, RenderMan, Crystal Topas
· Electric Image, SoftImage
· Macintosh учун Infini-D

· LightWave 3D, SoftImage 3D ва Media Studio на SGI
· SGI тилидаги PowerAnimator

Катта хажмдаги шрифтлар билан ишлаш, яъни Полигроафия сохасида ишлатилувчи компьютер графикаси дастурлари:

· Adobe Photoshop
· Adobe Illustrator
· Corel Draw
· Программы КГА для полиграфии на SGI и Macintosh: Barco Creator, Live Picture, Scitex Blaze, Linotype Da Vinci, Eclipse и Pixelfx.
2. Расм солиш сохаси учун кулланилаётган компьютер график дастурлари: (2D)
· Painter ва FreeHand
· Sgiда расм санъати учун компьютер графикаси (2d) ва macintosh: collage, pixelpaint pro ва studiopaint (3d)

Презентациялар учун дастурлар:

· PowerPoint
· Astound
· Adobe Persuasion, Novell Presentations, Demo-it, Director
 Видео ва компоновка ишлари учун қуйидаги тизимлар тавсия этилади:

· Adobe Premier дастури  ва унинг конкурентлари
· SGIда  Composer

 Илмий анжуманлар учун дастурлар:
· Surfer, Grapher ва MapViewer
· IRIS Explorer, VIS-SD, PV-Wave, Khronos, Data Visualizer, Data Explorer
· SGIда  Earth Watch

Компьютер графикаси ва анимацияси хақидаги маълумотларни қаердан изласа бўлади?

· Компьютер графикаси ва анимациясига оид тарихий ва эамонавий адабиётлардан;

· Компьютер графикаси ва анимациясига оид чет эллар адабиётидан;

· Компьютер графикаси ва анимациясига оид фестиваллар, конкурслар, кўргазмалардан;

· Ком

